
ABSTRAK 

Analisis sebatian meruap dalam bunga cina (Gardenia jasminoides) dan bunga kemboja 

(Plumeria obtusa) dengan menggunakan kromatografi gas yang dilengkapi dengan 

pengesan pengionan nyalaan ( GC-FID) telah dijalankan. Kajian ini melibatkan kaedah 

penyulingan hidro dan bahagian tumbuhan yang digunakan ialah bunga. Pelarut yang 

digunakan dalam ujikaji ini adalah n-heksana. Hasil analisis dengan GC-FID dirujuk 

kepada Indeks Kovat Piawai untuk mengenal pasti komponen kimia yang wujud. Peratus 

hasil minyak pati yang diperolehi adalah sebanyak 0.987% untuk Gardenia jasminoides 

dan 0.394 % untuk Plumeria obtusa. Analisis menunjukkan kehadiran sebatian-sebatian 

kimia seperti 2-acetyltetrahydropyridine, (Z)-2-octenal, benzly acetate, hexyl butanoate, 

dill ether, dimethyl tetrasulfide, (E)-2-decenal, phenyl acetic acid, hexyl butanoate, (E)-

2-octenol, a-ionone, skatole dan 4-ethylguaiacol dalam Gardenia jasminoides. Sebatian 

a-terpinene, a-phellandrene, 2-propionylpyrrole, 2-methyl-3-ethylpyrazine, fenchyl 

alcohol, y-terpinene, (E)-ocimene, 2,3-dimethyl-6-ethylpyrazine, hexyl butanoate, 2,6-

dimethyl- 3-ethylpyrazine, (E,E)-2,4-0ctadienal, linalool oxide, caryopyltene, 4-

vinylguaiacol, 5-methyl-2-furanaldehyde, ethyl benzoate dan raspberry ketone pula 

dikesan dalam Plumeria obtusa. Camphor dan hexyl butanoate didapati hadir di dalam 

kedua-dua spesis yang dikaji. 

ABSTRAK 

Analisis sebatian meruap dalam bunga cina (Gardenia jasminoides) dan bunga kemboja 

ABSTRACT 

The volatile compounds in Gardenia jasminoides and Plumeria obtusa were analyzed by 

gas chromatography-flame ionization detector (GC-FID). The study involved the 

hydrodistillation technique and flower being the part of plant part used. The solvent used 

in the study was n-hexane. GC-FID analysis and Kovats Index calculation were carried 

out to determine the chemical compound present. The overall yield essential oils were 

0.987% for Gardenia jasminoides essential and 0.394% for Plumeria obtusa. Analysis 

indicated the presence of 2-acetyltetrahydropyridine, (Z)-2-octenal, benzly acetate, hexyl 

butanoate, dill ether, dimethyl tetrasulfide, (E)-2-decenal, phenyl acetic acid, hexyl 

butanoate, (E)-2-octenol, a.-ionone, skatole and 4-ethylguaiacol in Gardenia 

jasminoides. Other compounds found are a.-terpinene, a.- phellandrene, 2-

propionylpyrrole, 2- methyl-3-ethylpyrazine, fenchyl alcohol, 'Y-terpinene, (E)-ocimene, 

2,3- dimethyl-6-ethylpyrazine, hexyl butanoate, 2,6-dimethyl- 3-ethylpyrazine, (E, E)-

2,4-0ctadienal, linalool oxide, caryohyilene, 4-vinylguaiacol, 5- methyl- 2-

furanaldehyde, 4-hexanolide, raspberry ketone and hex-3 (Z)-enyl benzoate in Plumeria 

obtusa. Camphor and hexyl butanoate were present in both species studies. 

BABt 

PENDAHULUAN 

1.1 Pengenalan 

Minyak pati boleh ditemui secara meluas daJam berbagai-bagai jenis tumbuhan dan 

kebanyakkannya mempunyai bau-bauan yang menarik dan boleh digunakan sebagai 

pewangi, perisa dan ubatan. Sebatian ini mempunyai ciri yang istimewa kerana ia adalah 

bahan mudah meruap yang dihasilkan daripada reaksi metabolik sekunder tisu-tisu 

tumbuhan. Beberapa jenis tumbuhan yang kaya dengan minyak pati tennasuklah serai 

wangi (Cymbapogon nordus), serai makan (Cymbapogon sitratus), halia (Zingiber 

officinale), lengkuas (Alpinia galanga), kayu manis (Cinnamomum zeylanicum), kenanga 

(Cananga odorata), pala (Myristica fragrans) , cengkih (Eugenia aromatica), melor 

(Jasminium sambac) dan lain-lain (Fasihuddin dan Hasmah, 1993). 

Di Malaysia, kajian berkenaan minyak pati masih lagi dalam pembangunan jika 

dibandingkan dengan negara barat. Berikutan dengan itu, kajian-kajian telah dilakukan 

ke atas tumbuh-tumbuhan di sini. Diantaranya ialah serai, limau, bunga cengkih, halia, 

dan sebagainya. Dengan mengambil kira beberapa faktor yang boleb membangunkan lagi 

dalam bidang yang berkaitan minyak pati, kajian minyak pati terhadap bunga kemboja 

(Plumeria obtusa) dan bunga cina (Gardenia jasminoides) dijalankan di dalam projek 

penyelidikan ini. 

Bunga kemboja dan bunga cina diberi khusus dalam kajian ini kerana ia cukup 

popular sebagai tanaman hiasan. Selain mempunyai bunga yang cantik dan barum ia juga 

mempunyai nilai dari segi perubatan serta mengbasilkan minyak pati daripada bunga 

untuk ramuan minyak wangi (Noraini, 1996). Sebenamya, kajian berkenaan dengan 

minyak pati daripada sampel Plumeria dan Gardenia begitu kurang sekali jika 

dibandingkan dengan tumbuhan lain. Maka, pemilihan Plumeria obtusa dan Gardenia 

jasminoides sebagai sampel dalam kajian ini begitu sesuai sekali untuk membangunkan 

lagi kajian berkenaan dengan spesis ini. 

1.2 Objektif Kajian 

Kajian ini dijalankan bertujuan: 

(a) Untuk mengekstrak minyak pati daripada Plumeria obtusa dan Gardenia 

jasminoides dengan melakukan kaedah penyulingan hidro. 

(b) Komponen-komponen kimia yang terkandung di dalam minyak pati kemudiannya 

dikenalpasti dengan menggunakan kaedah kromatografi gas dengan pengesan 

pengionan nyala, GC-FID. 

1.3 Skop Kajian 

Kajian fitokimia digunakan dalam kajian ini adalah kerana ia merupakan salah satu 

cabang kimia yang menyelidiki sebatian-sebatian kimia yang terdapat dalam sesuatu 

tumbuhan (Fasihuddin dan Hasmah, 1993). Minyak pati yang wujud di dalam Plumeria 

obtusa dan Gardenia jasminoides ini merupakan salah satu ekstrak semulajadi yang 

berguna bukan sahaja dalam bidang perubatan malah dalam industri minyak wangi. 

Minyak pati bagi kedua-dua jenis bunga ini diperolehi dengan menggunakan kaedah 

penyulingan hidro. Dalam kajian ini, penyulingan hidro dilakukan ke atas bunga dan 

pelarut yang bersesuaian digunakan untuk mengumpulkan minyak yang dihasilkan. 

Dalam kajian ini, penentuan beberapa sebatian meruap akan dijaJankan dengan 

menggunakan kromatografi gas. Kromatografi gas merupakan salah satu teknik 

pemisahan yang paling pantas dan penggunaan yang meluas dalam analisis kirnia 

(Rohana dan Amir, 1992). Analisis dengan kromatografi gas terhad kepada sebatian 

organik yang meruap dan tahan haba. Sam pel disuntik ke tapak penyuntikan yang telah 

disetkan pada suhu yang tinggi di mana sam pel akan diwapkan serta merta dan dibawa 

oJeh gas pembawa (fasa bergerak) melalui proses jerapan-nyahjerapan disepanjang turns. 

Sebatian yang kurang kecenderungan untuk terjerap pada turns akan dibawa ke alat 

pengesan dengan lebih cepat (dilihat sebagai puncak yang paling awaJ dalam 

kromatogram), dan sebaliknya. Masa yang diambil oleh sebatian untuk bergerak dari 

tapak penyuntikan ke alat pengesan dipanggil masa penahanan (Rohana dan Amir, 1992). 



BAB2 

ULASANPERPUSTAKAAN 

2.1 Perkembangan Dan Kepentingan Minyak Pati 

Sebatian mudah meruap yang diperolehi dari tumbuhan atau bahagiannya, dengan 

menggunakan kaedah pemisahan dikenali sebagai minyak patio Kaedah fizikal Inl 

melibatkan salah satunya ialah proses penyulingan (iaitu termasukJah air, stirn, au 

bercampur wap atau wap kering) ataupun kaedah ekpresi. Kebanyakkan minyak pati 

yang diekstrak daripada tumbuh-tumbuhan rnengandungi sebatian mudah meruap yang 

mana merangkumi suatu campuran yang kompleks. Sesetengah bahagian tumbuhan ini, 

minyak pati hadir dalam komponen bau-bauan. Kebanyakkannya didapati menghasilkan 

bau-bauan yang menarik. Oleh itu, minyak pati digunakan terutamanya dalam industri 

pewangi, bahan-bahan peri sa dan industri ubat-ubatan (Wiley, 1996). 

Pada abad ke-19, analisis kimia terbadap minyak pati mula diperkenalkan. Pada 

masa itu, bidang peri sa makanan berkembang dengan maju seperti industri pembuatanjus 

buah-buahan. Tidak ketinggalan juga, industri minyak wangi yang semakin popular. 

Para saintis mula mengekstrak minyak pati yang beraroma daripada buah-buahan serta 

rempah-rempah dan membuat analisis kimia. Seterusnya menghasilkan perasa atau 

aroma sintetik untuk memenuhi citarasa para pengguna (Syed, 1991). 

Namun begitu, terdapat masalah dalam memperolehi minyak pati daripada 

tumbuhan. Di mana, minyak pati ini terdapat dalam kuantiti yang rendah dan merupakan 

sebahagian kecil sahaja daripada keseluruhan berat tumbuhan yang mempunyai minyak 

patio Di samping itu, komposisi dan kualitinya banyak bergantung pada jenis tumbuhan 

yang digunakan dan juga keadaan persekitaran ia ditanam. 

Minyak pati diperolehi daripada pelbagai jenis bahagian tumbuhan seperti daun 

(patchouli), buah (mandarin), tunas (cinnamon), akar (ginger), bunga (rose) dan 

sebagainya. Terdapat juga bahagian turnbuhan seperti bunga diperoleh dengan kaedah 

pengekstrakan pelarut kerapkali mengandungi bahagian yang sedikit dan minyak yang 

meruap tetapi ia masih juga dipanggil minyak patio Bauan dari bunga kebiasaanya 

menjadi tarikan kepada kumbang atau serangga, ia melibatkan pendebungaan dan 

mewujudkan kitaran semulajadi alamo Minyak pati kebiasaannya "bacteriostats" dan 

kerap kali "bacteriocides" yang mana proses ini melibatkan baktena tertentu dalam 

proses pendebungaan. Kebanyakkan komposisi dalam minyak pati adalah hasil daripada 

reaksi metabolik sekunder tisu-tisu tumbuhan (Wiley, 1996). 

Penanaman tumbuh-tumbuhan yang menghasilkan minyak pati menunjukkan 

kadar kemajuan dengan penggunaan kaedah pertanian yang lebih moden. Kaedah 

kacukan telah berkembang untu.k: menghasilkan minyak pati yang spesifik pada bauan, 

perasa dan sebagainya. Tumbuhan baru telah dikenalpasti dan dikaji sebagai contoh 

lavandin dan hasilnya iaitu minyak pati yang diperolehi akan di nilai setiap tahun. Hanya 

sebilangan kecil sahaja yang mampu dikomersilkan. Perkembangan era baru bagi minyak 

khas yang tertentu, telah mewujudkan kelebihan pasaran yang lebih terbuka dan ekonomi 

(Wiley, 1996). 

Dalam aspek ekonomi, minyak pati digunakan sebagai bahan perasa dan pewangi 

untuk setiap keperluan. Kombinasi ini meningkat dan berkembang dimana permintaan 

memenuhi setiap pasaran. Sebagai contoh, perasa mint dan cinnamon dalam ubat gigi 

ataupun cecair pembersih mulut Kombinasi ini juga boleh dijumpai dalam setiap produk 

yang mengandungi wangian seperti minyak wangi, sabun, bahan pencuci, syampu, 

pewangi bilik dan sebagainya. 

Pelbagai kaedah pengekstrakan telah dibangunkan untuk: memperolehi hasil 

minyak pati yang optima. Komponen minyak pati yang dipisahkan secara umumnya 

mengandungi monoterpena, seskuiterpena dan fenilpropana. Terdapat tiga kaedah 

pengekstrakan minyak pati yang biasa digunakan iaitu penyulingan, pengekstrakan 

dengan pelarut dan pengekstrakan dengan lemak tulen. 

2.2 Komposisi Kimia 

2.2.1 Minyak Pati ( Mono Dan Seskuiterpena) 

Sebatian dalam kumpulan minyak pati ini biasanya terdiri daripada campuran 

monoterpenoid dan seskuiterpenoid. Secara umumnya seskuiterpena mempunyai takat 

didih yang lebih tinggi (>2000C) berbanding dengan monoterpena (140° - 180°C). 

Sebatian monoterpena boleh wujud dalam bentuk asiklik contohnya geraniol, sitral dan 

linalool (Rajah 2.1). Bagi sebatian monosiklik ia wujud dalam bentuk seperti dan 

limonena manakala sebatian bisiklik seperti a.-pinena dan kampor (Fasihuddin dan 

Hasmah, 1993). 

Linalool 

OB 

Kampor 

Rajab 2.1 Sebatian monoterpena 

Daripada struktur sebatian-sebatian tersebut jelas kelihatan ia boleh wujud sebagai 

sebatian tak tepu, kumpulan berfungsi aldehid atau keton serta alkohol. Disebabkan 

kehadiran kumpulan berfungsi tersebut, sebatian monoterpena boleh menunjukkan tindak 

balas tertentu. Seperti monoterpena, seskuiterpena boleh wujud dalam bentuk sebatian 

tidak tepu dan terbitan beroksigen seperti alkohol dan aldehid atau keton. 

2.2.2 Flavonoid 

Flavonoid terdiri daripada pigmen yang bias a terdapat di seluruh alam tumbuhan. Ia 

terutamanya didapati pada bahagian bunga, daun, buah dan bahagian- bahagian lain 

tumbuhan. Fungsinya adalah sebagai sebatian penarik kepada agen pendebungaan bagi 

menjayakan proses pendebungaan. 

Flavonoid berasal daripada perkataan Latin 'Flavus ' yang bermakna kuning. 

Flavonoid adalah sebatian dengan struktur induk flavon, C6-C3- C6. Struktur ini 

mengandungi 2 gelang aromatik A dan B (yang terdapat kumpulan penukarganti) yang 

disambung oleh rantai 3-karbon. Jenis-jenis yang berbeza dalam sebatian ini diterbitkan 

dengan kehadiran gelang heterosiklik dan kumpulan penukarganti hidroksil yang terdapat 

di tempat-tempat yang berlainan (Rajah 2.2). 

